[bookmark: _Hlk224731785]Мәдениет пен салт-дәстүр күніне орай - Наурыз мерекесі атап өтілді

Мәдениет және салт-дәстүр күніне орай ұлттық құндылықтарды ұлықтайтын, береке мен бірліктің символына айналған Наурыз мерекесі кең көлемде аталып өтті. Көктемнің шуақты мерекесі жұртшылыққа көтеріңкі көңіл-күй сыйлап, халқымыздың бай мұрасы мен салт-дәстүрлерін дәріптеуге мүмкіндік берді.22 марта 
Іс-шара барысында қазақтың ұлттық ойындары ұйымдастырылып, қолөнер көрмелері қойылды. Қонақтар алтыбақан теуіп, асық атып, арқан тартыс сияқты дәстүрлі ойындарға белсене қатысты. Сонымен қатар, ұлттық тағамдардан дастархан жайылып, келген қауымға наурыз көже ұсынылды.
Мерекелік концертте өнерпаздар ән айтып, би билеп, халқымыздың мәдени байлығын паш етті. Жас ұрпаққа ұлттық құндылықтарды насихаттау мақсатында түрлі танымдық бағдарламалар мен қойылымдар ұсынылды.
Наурыз – татулық пен жаңарудың, жақсылық пен үміттің бастауы. Осындай тағылымы мол шаралар арқылы ұлттық мәдениетіміз жаңғырып, ұрпақтан-ұрпаққа жалғасын таба бермек. 

